
O‘ZBEKISTON HUDUDLARIDA 
CHAKANA KREDITLASHNING 

O‘SISHI

Eshqobulova Charos Oʻroq qizi
Oʻzbekiston Respublikasi Vazirlar Mahkamasi huzuridagi Biznes va 

tadbirkorlik oliy maktabi
“Biznesni boshqarish MBA Moliya” mutaxassisligi magistranti

ORCID: 0009-0006-0845-683X

Annotatsiya: Ushbu maqolada Oʻzbekiston hududlarida chakana kreditlash hajmining ortib borayotgan tendensiyalari tahlil 
qilinadi. Kredit institutlarining mintaqaviy faoliyati, aholining moliyaviy xizmatlarga bo‘lgan talabi va chakana kreditlarning 
asosiy turlari o‘rganilgan. Hududlar kesimidagi farqlar, kreditlash sur’atlariga ta’sir qiluvchi omillar, shuningdek, chakana 
moliyalashtirish infratuzilmasining rivojlanish darajasi baholangan. Shuningdek, mintaqalarda kredit portfelining sifati, 
aholining qarz yuki va kreditga kirish imkoniyatlarini oshirish yo‘llari ko‘rib chiqiladi. Tadqiqot asosida hududiy moliyaviy 
inklyuziyani ta'minlashga qaratilgan amaliy tavsiyalar berilgan.

Kalit soʻzlar: chakana kreditlash, moliyaviy xizmatlar, hududiy farqlar, kredit portfeli, moliyaviy inklyuziya, bank tizimi.
Abstract: This article analyzes the growing trends in retail lending across various regions of Uzbekistan. It examines the 
regional activities of credit institutions, the population’s demand for financial services, and the main types of retail loans. 
Differences among regions, factors influencing lending dynamics, and the level of development of financial infrastructure 
are discussed. Additionally, the quality of credit portfolios, household debt burdens, and strategies for improving access 
to credit are explored. Based on the analysis, practical recommendations are proposed to enhance regional financial 
inclusion.

Key words: retail lending, financial services, regional disparities, credit portfolio, financial inclusion, banking system.
Аннотация: В данной статье анализируются тенденции роста объёмов розничного кредитования в регионах 
Узбекистана. Рассматривается деятельность кредитных организаций на региональном уровне, спрос населения 
на финансовые услуги и основные виды розничных кредитов. Особое внимание уделено межрегиональным 
различиям, факторам, влияющим на темпы кредитования, и уровню развития финансовой инфраструктуры в 
регионах. Также рассматриваются вопросы качества кредитных портфелей, долговой нагрузки населения и 
улучшения доступа к кредитным ресурсам. В завершении даны практические рекомендации по обеспечению 
региональной финансовой инклюзии.

Ключевые слова: розничное кредитование, финансовые услуги, региональные различия, кредитный портфель, 
финансовая инклюзия, банковская система.

K I R I S H
Ijtimoiy va iqtisodiy barqarorlikning muhim ko‘rsatkichlaridan biri – insonning qarzda yashash istagidir. Bu 

holat kredit beruvchi va kredit oluvchi o‘rtasida o‘zaro ishonchning mavjud bo‘lishini, shuningdek, iqtisodiyotda 
izchil rivojlanish tendensiyasining shakllanishini talab etadi.

Iqtisodiy o‘sish davrida banklar ko‘pincha korporativ mijozlar bilan ishlashdan ko‘ra, aholini kreditlash 
dasturlariga e’tibor qaratadi, chunki chakana kreditlash nisbatan daromadliroq sanaladi. Chakana bank 
xizmatlari bozori O‘zbekistonda eng jadal rivojlanayotgan bank faoliyati yo‘nalishlaridan biri bo‘lib, bu holat, 
eng avvalo, aholining mavjud daromadlari o‘sishi bilan bog‘liqdir.

Aholining iste’molga moyilligi, chakana bank mahsulotlariga talabning keskin oshishiga olib keldi. Ayniqsa, 
foiz stavkalari yuqori bo‘lishiga qaramasdan, iste’mol kreditlaridan foydalanish darajasi yuqori bo‘lmoqda.

Ushbu maqolaning asosiy maqsadi – kredit siklining joriy bosqichini har tomonlama tavsiflash va, birinchi 
navbatda, O‘zbekiston hududlarida jismoniy shaxslarni kreditlash jarayonini tahlil qilishdan iborat.

M A V Z U G A  O I D  A D A B I Y O T L A R  S H A R H I
Rossiyalik iqtisodchi Yu.А. Vlasovaning fikriga ko‘ra, “mahalliy budjetlarning daromadli salohiyati davlat-

xususiy sheriklikni yanada faolroq amalga oshirishni, soliq imtiyozlarini joriy etishni, byurokratik jarayonlarni 
tezlashtirish va soddalashtirish orqali biznes yuritishni imkon qadar osonlashtirishni, ishlab chiqarish xarajatlari 
ulushini kamaytirishni talab qiladi. Bular natijasida mintaqadagi budjet siyosati samaradorligi ortadi. Mahalliy 
budjetlarning daromad salohiyatini oshirish bo‘yicha kompleks qarorlar uzoq muddatli istiqbolda butun mintaqa 
iqtisodiyoti uchun kuchli ijobiy ta’sir ko‘rsatadi”.

А. Seleznev va N. Dotsenko esa mahalliy budjetlarning real moliyalashtirish taqchilligi muammosi mavjudligi 
nuqtayi nazaridan “mahalliy budjetlar daromadlarini shakllantirish tizimi – muhim makroiqtisodiy vazifa” deb 
hisoblaydi.

O.V. Serebryakovaning ta’kidlashicha, “hududlarni moliyaviy ta’minlash – mahalliy o‘zini o‘zi boshqarish 
tizimini isloh qilishning eng dolzarb va eng murakkab yo‘nalishlaridan biridir”.

Ko‘pchilik olimlar tomonidan “mahalliy budjetlarning daromad potentsiali” tushunchasi investitsion yoki 
budjet salohiyati sifatida izohlanadi. Biroq uning elementlari va ular o‘rtasidagi o‘zaro munosabatlar mohiyatini 
ifodalovchi yagona kontseptual apparat mavjud emasligi, ushbu salohiyatning shakllanishi, faoliyat yuritishi va 
rivojlanish jarayonlarini murakkablashtirmoqda.

Shu o‘rinda ta’kidlash joizki, “daromad”, “moliyaviy” va “investitsion” potentsiallar – mustaqil iqtisodiy 
toifalar bo‘lib, ular kirish elementlari, ta’sir mexanizmi va boshqa jihatlar bilan bir-biridan farqlanadi. Biroq ular 
ma’lum darajada bir-biriga bog‘liq: investitsion salohiyat qisman moliyaviy salohiyatdan tashkil topadi, moliyaviy 
salohiyat esa investitsiyalar uchun ajratiladigan resurslarning bir qismidir.

Rossiyalik iqtisodchi, professor O. Suxarev barcha darajadagi budjet daromadlari manbalarini tubdan 
o‘zgartirish, budjet mexanizmini rag‘batlantirishga yo‘naltirilgan xarajatlar samaradorligini oshirishga asoslangan 
faoliyat natijalarini joriy etish tizimini ilgari suradi.

T A D Q I Q O T  M E T O D O L O G I YA S I
Maqolada hududlarida chakana kreditlashning respublikamizdagi turlari, tushumlar foizlari ma’lumotlari 

asosida o‘rganishlar tahlil qilingan.

T A H L I L  V A  N A T I J A L A R
Respublikamizda aholining daromad darajasi oshayotgani, tijorat banklarining resurs bazasi 

mustahkamlanayotgani hamda kreditlarning foiz stavkalari pasayayotgani aholining tijorat banklarining iste’mol 
kreditlaridan foydalanish darajasini oshirish imkonini bermoqda. Ayniqsa, maishiy asbob-uskunalar xarid qilish 
va ta’lim olish bilan bog‘liq iste’mol kreditlari hajmining yildan-yilga o‘sayotgani kuzatilmoqda.

Hozirgi kunda O‘zbekistonda aholiga iste’mol kreditlari berish tartibini amaliyotga joriy etayotgan kredit 
tashkilotlari soni kundan-kunga ortib bormoqda. Odatda, uy-joyni tanlash uchun vaqt cheklangan bo‘ladi. 
So‘nggi yillarda O‘zbekiston tijorat banklari tomonidan jismoniy shaxslarga mo‘ljallangan kredit mahsulotlari 
turlari ko‘payganiga qaramay, iste’mol kreditlari eng ommabop kredit mahsuloti bo‘lib qolmoqda.

O‘zbekiston bank tizimining kredit portfeli 2023-yil yakuniga ko‘ra 471,4 trln so‘mni tashkil etdi, bu 
2022-yilning shu davriga nisbatan 21 foizga ko‘proqdir. Bu ma’lumotni O‘zbekiston Markaziy banki tasdiqlaydi.

2023-yil oxiriga kelib banklar ajratgan 148,62 trln so‘m kredit jismoniy shaxslarga to‘g‘ri keladi. Bu 2022-
yilga nisbatan 47 foizga ko‘pdir.

2023-yilda yuridik shaxslarga berilgan kreditlar hajmi 2022-yilga nisbatan 12 foizga oshib, 322,78 trln 
so‘mni tashkil etdi.

Markaziy bank ma’lumotlariga ko‘ra, jismoniy shaxslarga quyidagi hajmlarda kreditlar ajratilgan: ipoteka 
kreditlari – 58,11 trln so‘m (o‘sish 25 foiz), iste’mol kreditlari – 44,59 trln so‘m (+92%), mikrokreditlar – 24,52 trln 
so‘m (+67%). Ta’lim kreditlari 4,74 trln so‘mni (+131%) tashkil qilgan bo‘lsa, tadbirkorlik faoliyatini rivojlantirish 
uchun ajratilgan kreditlar hajmi 16,39 trln so‘mni (+13%) tashkil etdi.

Kredit tashkilotlari hisoblanmaydigan yuridik shaxslarga berilgan kreditlar 13 foizga oshib, 308,76 trln 
so‘mni, sindikatlangan kreditlar – 17 foizga oshib, 5,54 trln so‘mni, lizing va faktoring esa 30 foizga oshib, 2,03 
trln so‘mni tashkil etdi. Yuridik shaxslarga berilgan mikrokreditlar hajmi esa 42 foizga kamayib, 5,28 trln so‘mga 
teng bo‘ldi.

Sanoat sohasiga jami 140,15 trln so‘m (umumiy kredit portfelining 30 foizi), qishloq xo‘jaligiga – 47,25 trln 
so‘m (10%), transport va aloqaga – 34,34 trln so‘m (7%), savdo va umumiy ovqatlanishga esa 32,51 trln so‘m 
(7%) ajratilgan.

O‘zbekistonda banklarning kredit portfeli 2024-yil yakuniga ko‘ra 533,12 trln so‘mni tashkil etdi.
2025-yil 1-yanvar holatiga ko‘ra, O‘zbekiston tijorat banklari tomonidan berilgan kreditlarning umumiy hajmi 

533,12 trln so‘mni tashkil etib, bu o‘tgan yilga nisbatan 13 foizga ko‘proqdir. Ushbu ma’lumotlar O‘zbekiston 
Markaziy banki tomonidan e’lon qilingan.

Regulyator hisobotiga ko‘ra, kreditlarning umumiy hajmidan 355,59 trln so‘mi (+10 foiz) yuridik shaxslarga, 
177,53 trln so‘mi (+19 foiz) esa jismoniy shaxslarga ajratilgan.

Davlat banklari tomonidan 366,73 trln so‘m miqdorida kreditlar ajratilib, ularning 92,7 trln so‘mi jismoniy 
shaxslarga, 274,03 trln so‘mi esa yuridik shaxslarga yo‘naltirilgan. Nodavlat banklar tomonidan esa 166,39 trln 
so‘m kredit ajratilgan bo‘lib, bu mablag‘ning 84,83 trln so‘mi jismoniy, 81,55 trln so‘mi yuridik shaxslarga to‘g‘ri 
keladi.

Berilgan kreditlar hajmi bo‘yicha davlat banklari orasida O‘zbekiston Milliy banki (108,01 trln so‘m), 
“O‘zsanoatqurilishbank” (65,5 trln so‘m) va “Agrobank” (59,43 trln so‘m) yetakchilik qilmoqda. Nodavlat banklar 
orasida esa “Ipoteka-bank” (35,09 trln so‘m), “Kapitalbank” (31,58 trln so‘m) va “Hamkorbank” (19,18 trln so‘m) 
yetakchi o‘rinlarni egallagan.

Jismoniy shaxslarga berilgan kreditlar umumiy hajmi 177,53 trln so‘mni tashkil etdi. Shundan 67,73 trln 
so‘mi (+16 foiz) ipoteka kreditlari, 42,37 trln so‘mi (+73 foiz) mikrokreditlar, 40,72 trln so‘mi (-9 foiz) esa iste’mol 
kreditlariga to‘g‘ri keladi. Ta’lim kreditlari hajmi 5,85 trln so‘mni (+23 foiz), tadbirkorlikni rivojlantirishga ajratilgan 
mablag‘ esa 19,52 trln so‘mni (+19 foiz) tashkil etdi.

Kredit tashkiloti bo‘lmagan yuridik shaxslarga berilgan kreditlar hajmi 330,21 trln so‘mni (+7%) tashkil 
etdi. Shuningdek, lizing va faktoring (2,76 trln so‘m, +36%) hamda mikrokreditlar (17,11 trln so‘m, +224%) kabi 
sohalarda ham sezilarli o‘sish qayd etildi.

X U L O S A  V A  T A K L I F L A R
Chakana kreditlash amaliyotini takomillashtirish borasida turli mazmundagi nazariy qarashlar mavjud. 

Biroq, ko‘pchilik iqtisodchi olimlar chakana kreditlash amaliyotini takomillashtirishning zaruriy shartlari sifatida 
jismoniy shaxslar kreditlarining mamlakat iqtisodiyotiga kuchli ta’siri borligini, bu borada bank tizimida xizmatlar 
turlarini ko‘paytirish zarurligini hamda kredit stavkalari aholi uchun hamyonbop bo‘lishi kerakligini e’tirof etadilar.

